
Resumo: No contexto de despoboamento rural e de declive demogréfico xeral que esta experi-
mentando Galicia perclbese un cambio social que vai desde o rural do pasado cara a un novo
futuro suburbano, xurdindo novas areas rurais na periferia das principais cidades como polo de
vitalidade demogréafica. Cal é o proceso? E o futuro? Os cambios estan previstos? Propofio
unha reflexién fundamentada en datos demogréaficos e en antecedentes bibliograficos. Unha
Galicia suburbana, ocupada nos servizos, dependente e en declive vital: cara onde podemos ir?
Neste artigo presentamos argumentos que permiten comprender o cambio.

FROM VILLAGE TO SUBURB.
DEMOGRAPHIC AND TERRITORIAL CHANGES IN GALICIA, 1990 -...

Abstract: In the context of loss of rural population and demographic general decline that is ex-
periencing Galicia there is perceived a social change that goes from the rural one of the past to-
wards a new suburban future. New rural areas in the periphery of the principal cities arise as po-
le of demographic vitality. Which is the process? Which the future? Are changes planned? | pro-
pose a reflection based on demographic information and bibliographical precedents. Suburban
Galicia occupied in the services and in vital decline; towards where can we go? In the present
article | present arguments that allow understanding the change.

Keywords: Suburbanization / Counterurbanization / Rural decline / Demography.

1. INTRODUCION

O sistema de asentamentos galego tende a unha densificacion no corredor occi-
dental que une as cidades de Ferrol, A Corufa, Santiago, Pontevedra e Vigo con
respecto a desertizacion e ao abandono dos nicleos rurais no interior e dos espazos
de montafia. Os cambios social, cultural, econémico e politico que est& experimen-
tando Galicia desde os anos setenta do pasado século e a prospeccion futura no
marco do declive demogréfico e do avellentamento actual son condicions determi-
nantes para caracterizar as stias formas de héabitat (Precedo, 1999; Souto, 2001; Fe-
rras, 2009).

Entre as sUas catro provincias Galicia totaliza 32.415 entidades singulares de
poboacion, que representan 0 47% das existentes en Espafia, e tan s6 0 24% do to-
tal son entidades con ndcleo ou poboacién agrupada, mentres que o resto carece de
nucleo e ten dispersa a edificacion e, polo tanto, a poboacion. Este feito é o que ca-
racteriza e, a vez, diferencia a Galicia do resto do territorio espafiol.

Desde o punto de vista da xeografia, o territorio galego é diverso. Desde o punto
de vista da topografia, pddese diferenciar a Galicia da montafa oriental e a Galicia
de relevo méis suave da parte occidental. Polo que respecta ao clima, en Galicia €
posible distinguir dias zonas principais: a primeira zona coincide aproximadamen-

te coa rexion do norte do Mifio, con frontes atlanticas, con invernos suaves e verans
frescos; a segunda zona é a rexion sur que, a sla vez, se divide en duas sub-re-
Xiéns: unha ao oeste, con verans secos e conectada co clima de Portugal, e outra
conectada co clima de matices mais mediterraneos continentais da submeseta norte.
Esta diversidade climética e a abundancia da auga ainda fixo mais irregular a topo-
grafia dunha gran parte de Galicia, condicionando en boa medida a morfoloxia e a
estrutura dos asentamentos.

O trazo de dispersidn caracteristico da rexion galega supdn para moitos autores
un entorpecemento ao desenvolvemento, resaltando o maior custo da implantacion
e do sostemento dos servizos, e referindose s esixencias que a industrializacion
impdn de cara & concentracion urbana da poboacidn. Para outros autores, o habitat
galego cumpriu ata agora unha funcion insubstituible, e 0 medio rural resistese obs-
tinadamente a deixar de selo, sinalando que o balance de beneficios e desvantaxes
da dispersion, para os efectos dos modos de vida, constitie un tema polémico que
esta por elucidar.

As principais cidades galegas —A Corufia e Vigo- desenvolvéronse por factores
esOxenos & rexion, ainda que apoiadas nos recursos e nas posibilidades da costa ga-
lega; as actividades relacionadas co mar foron o motor do crecemento urbano. Vigo
constitle o caso mais elocuente: esta cidade, que a principios do século XX apenas
superaba 0s 20.000 habitantes, alcanzou os 230.000 habitantes no ano 1974 e mais
de 300.000 na actualidade, pasando a constituirse como a cidade méas dindmica de
Galicia. A orixe deste espectacular desenvolvemento, ao igual que o doutras gran-
des cidades, estivo vinculado coa pesca, e a sua evolucion realizouse & marxe do
medio rural, exceptudndose certas comarcas costeiras que se viron favorecidas pola
proximidade dos mercados urbanos. Como contraste, as cidades interiores —Lugo,
Ourense, Santiago— aparecen como verdadeiras illas en medio de extensas areas ru-
rais. Os estudosos do sistema actual de asentamentos galego coinciden en afirmar
gue o gran problema da urbanizacion galega radicou na practica inexistencia de nu-
cleos intermedios que serviran de vinculo entre as cidades e as aldeas ou as vilas,
Xa que s6 hai catro cunha poboacion comprendida entre os 10.000 e os 50.000 ha-
bitantes.

Nos dltimos anos estase producindo unha serie de transformacions nos asenta-
mentos rurais galegos, principalmente en dous aspectos: en primeiro lugar, apare-
cen novas edificacions con estilos variados e, en segundo lugar, os camifios rurais
convértense en estradas asfaltadas. A vez, hai unha maior uniformidade, xa que 0s
materiais de construcion in situ —lousas e tellas— son substituidos polo que se pode
bautizar como a “revolucion do ladrillo e do cemento”. A vivenda tende a ser s
habitacion humana, quedando disociadas as cortes e 0s usos agricolas. Estas cons-
trucions recentes inflden nos asentamentos, xa que se distribden de forma anarqui-
ca polo territorio, moitas veces apartadas das aldeas, e en numerosas ocasiéns estas
vivendas illadas funcionan como lugares de segunda residencia.

As causas polas que xorden estes cambios relacidnanse coa estrutura economi-
ca, que experimenta un crecemento importante nos sectores secundario e terciario.

A sociedade galega deixa de ser unha sociedade agraria, Xxa que 0 92% da sUa po-
boacién activa se vincula cos servizos e coa industria, segundo a Encuesta de po-
blacién activa 2010 do INE. Desta forma, redicese o nimero de campesifios, redu-
cién que incide no hébitat galego tradicional e na aparicion de novos procesos de
suburbanizacién e contraurbanizacién, que transforman os estilos de vida locais a
partir de mestizaxes rural-urbanas (Ferrés, 2009).

Destaca o feito de que na periferia das cidades o turismo e a crecente mo-
bilidade xeografica dos propios galegos estd creando novos asentamentos en luga-
res deshabitados e novas construcions como chalés, casas rurais rehabilitadas e
grandes bloques de apartamentos para o aloxamento dos visitantes e dos novos ve-
cifios.

Hoxe en dia as casas e as edificacions proliferan seguindo as principais vias de
comunicacién, formando diversos asentamentos lineais nas proximidades das cida-
des, das vilas e das aldeas galegas, coincidindo, & sta vez, co abandono de centos
de aldeas e parroquias da Galicia rural do interior, onde os Gltimos ancians residen-
tes afrontan o que sera tamén a Ultima etapa dunha sociedade tradicional practica-
mente en proceso de desaparicion. Asistimos a un crecente proceso de desapari-
cion, fragmentacidn e dispersion de antigos e novos asentamentos de poboacion.

2. OS ESTUDOS DEMOGRAFICOS EN GALICIA

Os estudos demogréaficos en Galicia no periodo 1990-2010 foron realizados
fundamentalmente por xedgrafos, antrop6logos, historiadores, economistas, socio-
logos e estatisticos, tanto no marco de investigacions universitarias como no marco
de organismos publicos e privados de variada natureza, como poden ser 0S servizos
estatisticos rexionais, as fundacions, as asociacions, os concellos, os sindicatos, etc.
(Pobles en Red, 2010).

A analise cualitativa da informacion bibliogréafica producida neste periodo per-
mitenos distinguir tres grandes temas recorrentes que abarcan moi diversas e varia-
das lifias de traballo ou puntos de vista analiticos, ademais de escalas territoriais de
estudo tamén diversas.

2.1. O TEMA DOS MOVEMENTOS MIGRATORIOS

E o tema de maior interese e nel englébanse lifias concretas como a emigracion
historica de galegos cara a América en xeral -México, Cuba ou Arxentina, entre
otros— e, en moita menor medida, cara a Europa —concretamente a Reino Unido e a
Francia—, temas que contintan sendo de interese preferente para os historiadores
locais e, en menor medida, para os xeografos. A producion bibliografica é abun-
dante e &s veces reiterativa, pois xorden novos enfoques e interpretacions da evolu-
cién, dos impactos en Galicia, das caracteristicas sociais, etc. que, & sta vez, garda
una estreita relacion coa enorme dimension que ese fendmeno tivo para a sociedade

galega durante séculos. A escala de estudo é fundamentalmente xeral, é dicir, a ni-
vel de Galicia como lugar de éxodo.

Tamén é un tema de certo interese o estudo da inmigracién gque chega a Galicia,
tema ao que se lle presta atencion preferente desde os ambitos econémicos ou so-
ciais, estudando o seu impacto sobre o mercado de traballo ou sobre o sistema edu-
cativo. A escala tamén é a nivel de Galicia, e non constatamos a existencia de estu-
dos de detalle en municipios ou noutra escala.

2.2. O TEMA DO AVELLENTAMENTO DEMOGRAFICO

Este asunto tamén é de moito interese por ser unha cuestion que lle preocupa
especialmente a opinién publica en Galicia. A recesidon demogréafica e a perda de
efectivos nos censos das ultimas décadas impulsou o estudo da caida da natalidade;
do ascenso da mortalidade; e dos impactos sociais, econémicos, culturais, politicos,
etc., que implica o paso dunha sociedade nova e emigrante a outra sociedade vella
e incapaz de asegurar o seu relevo xeracional.

Son lifias de interese o estudo das necesidades das persoas maiores, 0 despo-
boamento rural co abandono de aldeas no interior de Galicia, 0 impacto sobre o
mercado de traballo e sobre 0 mercado da terra, ou as consecuencias do avellenta-
mento sobre o sistema de salde ou sobre as prestacions sociais, ademais das refle-
Xions sobre os impactos cultural e politico.

As escalas de estudo son maioritariamente a nivel de Galicia, con estudos de ca-
sos concretos en comarcas do interior, a nivel municipal ou en estudos comparados
entre o litoral e o interior ou entre a Galicia urbana e a rural.

2.3. O TEMA DA URBANIZACION

E un tema no que o protagonismo da xeografia é maior. O estudo do proceso
clasico de urbanizacion, é dicir, do abandono rural e da concentracion urbana e da
conseguinte analise da conformacion historica das cidades, das vilas e/ou das al-
deas protagonizou en gran medida o interese da xeografia galega durante os ulti-
mOS anos.

Destacan as visions xerais do proceso no sistema galego de cidades con todas as
particularidades sinaladas, pero tamén cémpre salientar o estudo de casos de cida-
des, de vilas ou mesmo de aldeas rurais que deixan de selo para converterse en ur-
banas ou, cando menos, en certa medida.

Compre tamén sublifiar o estudo de novas formas de urbanizacion, de periurba-
nizacion, de urbanizacion difusa, de urbanizacién do campo, de suburbanizacion,
de desrruralizacion, de rururbanizacion, etc., que deixan unha nitida constancia dos
cambios social, econdmico ou cultural que se desenvolveron en Galicia nos Gltimos
anos, e que nos remiten a superacion da imaxe tradicional de Galicia como un terri-
torio profundamente rural.

O estudo do desenvolvemento econémico e demogréafico nas periferias das prin-
cipais cidades galegas, pero tamén de diversas poboacidns cabeceira de comarca
rural, a un maior ritmo en termos relativos que as cidades centrais, reforza a hip6te-
se da contraurbanizacién no sentido de que o proceso clasico de urbanizacion polo
que se produce o abandono rural —a emigracion desde os asentamentos pequenos
cara as grandes cidades capitais— comeza ser superado, emerxendo tendencias con-
trarias de desconcentracion ou de redistribucion da poboacién en redes de asenta-
mentos complementarias.

A escala € diversa e poden constatarse estudos de caso a nivel municipal, de al-
deas e vilas, das areas metropolitanas rexionais e tamén da escala de detalle en pa-
rroquias e aldeas. Destacanse especialmente as diferenzas entre a Galicia oriental e
a occidental e entre a Galicia urbana e a rural. Compre destacar o estudo de casos
de movementos migratorios internos no sistema de asentamentos galego, e externos
coa chegada dos emigrantes retornados, quen nos ultimos anos prefiren as localida-
des rurais para situar a sta nova residencia en Galicia.

2.4. FORTALEZAS E DEBILIDADES NA TEMATICA DA INVESTIGACION
DEMOGRAFICA

Como fortalezas podemos destacar as seguintes:

-0 notable volume de publicacions sobre a temética demogréfica.

—As variadas escalas de andlise utilizadas: a nivel de comunidades autbnomas es-
pafiolas (para os temas de maior interese como as consecuencias do avellenta-
mento, da caida da natalidade ou do despoboamento en relacion cos seus impac-
tos no mercado de traballo, na educacion ou no sistema de salde) ou a escala re-
xional con analises globais que complementan os estudos de caso en comarcas,
provincias, municipios concretos ou outros.

—O debate conceptual a nivel demografico para denominar os movementos migra-
torios de retorno ao medio rural, tanto adxacente &s cidades como cara ao rural
mais afastado, e 0s seus impactos e caracteristicas.

—0O estudo do habitat e das formas tradicionais de asentamento humano no espazo,
que complementan as visions mas tecnocraticas e positivistas.

Como debilidades compre destacar as que se relacionan de seguido:

—O excesivo protagonismo que acapara o estudo histérico da emigracién galega ca-
ra a América e, en menor medida, cara a Europa, e os enfoques xeneralistas a par-
tir das estatisticas oficiais.

— A falta de investigacidns sobre o retorno dos antigos emigrantes como fenémeno
despuntado tanto a nivel urbano como rural.

—A carencia de enfoques comparativos a nivel de Espafa, tanto de estudo de casos
concretos de aldeas, vilas ou cidades como a nivel de comunidades autonomas.

—A debilidade das lifias de investigacion a nivel comparativo internacional sobre
temética demografica que tratan de buscar sinerxias e complementariedades entre
investigadores de diferentes universidades e paises.

—A carencia de estudos demograficos prospectivos que, a diferenza do que sucede
no dmbito anglosax6n, permiten anticiparse aos impactos negativos das novas
formas de habitat humano sobre o territorio, como pode ser a contraurbanizacion
e a suburbanizacion planificada fronte & espontanea.

— A escasa interdisciplinariedade nos estudos e analises, xa que se necesitan visions
complementarias dos fenémenos demograficos a partir do traballo colaborativo
de disciplinas afins como a xeografia, a historia, a economia ou a antropoloxia.

Podemos interpretar que as debilidades son produto da presenza dun excesivo
corporativismo disciplinar nas universidades e da falta de tradicion nas investiga-
ciéns comparadas e pormenorizadas de estudo de caso.

Podemos destacar a producion bibliografica de investigadores da Universidade
de Santiago de Compostela, onde se concentra a maior masa critica cientifica no
tema das ciencias sociais de Galicia. CoOmpre salientar as lifias cultivadas respecto
do estudo dos movementos migratorios, do avellentamento e do mercado de traba-
llo, dos novos procesos de urbanizacion e da contraurbanizacién. Na Universidade
de Vigo destaca a investigacion demografica en relacion coa economia, tanto da
emigracion tradicional como dos procesos de masculinizacion ou da caida da fe-
cundidade. Na Universidade da Corufia destaca a lifia socioldxica que se centra no
estudo da emigracion clasica, ademais doutra mais innovadora que relaciona a ar-
quitectura coa vivenda e coas migracions.

A expensas da universidade destaca a actividade do Arquivo Galego da Emigra-
cion, do Consello Galego da Cultura, organismo pertencente & Xunta de Galicia,
que desenvolve unha moi prolifica investigacion en materia demografica, ainda que
coa especializacion na analise historica da emigracion tradicional galega. Son,
ademais, editores da revista cientifica Estudos Migratorios, que ten unha importan-
te difusion e presenza internacional.

En resumo, a producidn bibliogréfica galega en demografia foi numerosa no pe-
riodo 1990-2010, cuns 125 titulos (Pobles en Red, 2010), ainda que se observa un
excesivo protagonismo dos estudos historicos da emigracion clasica galega cara a
América e a Europa, asi como das lifias de investigacion definidas en temas de ave-
llentamento e economia, de migraciéns e de urbanizacién e contraurbanizacion.
Requirense enfoques comparados a nivel nacional e internacional, ademais do de-
senvolvemento de estudos de casos pormenorizados. CoOmpre superar o corporati-
vismo disciplinar, favorecendo o traballo complementario de xeografos, economis-
tas, sociélogos, antropdlogos e historiadores. Tamén é necesario superar o enfoque
xeneralista que tan sé se sustenta na analise de datos estatisticos oficiais.

3. CRECEMENTO DA POBOACION GALEGA. DESENVOLVEMENTO
DA PERIFERIA URBANA

Actualmente as principais aglomeracions urbanas de Galicia deixaron de ser 0s
polos de atraccion exclusivos dos fluxos migratorios, xa que determinados espazos
e asentamentos da sUa periferia inmediata son capaces de atraer novos residentes
nun maior namero, sendo na stia maioria familias e novos que abandonan o centro
da cidade ou a aldea, que buscan vivendas mais baratas e, en moitos casos, un esti-
lo de vida diferente nun ambiente mas tranquilo e, mesmo, &s veces menos urbano.
Asistimos & conformacion de espazos e asentamentos suburbanos como transicion
entre 0 campo e a cidade.

No periodo 1990-2010 as sete grandes cidades galegas —A Corufia, Vigo, San-
tiago, Ferrol, Ourense, Pontevedra e Lugo— cofieceron momentos netamente rece-
sivos cunha perda de poboacion intercensual na Corufia, Santiago, Vigo e Ferrol
entre 0s anos 1991 e 2001, e en xeral cunha recuperacion posterior entre 0s anos
2001 e 2010 cando case todas elas son capaces de experimentar novos crecementos
(préximos ao 1,5%).

Compre destacar que en todo o periodo de estudo (1990-2010) corresponde de
forma reiterada a maior vitalidade demografica aos municipios da periferia inme-
diata das principais cidades galegas: son 0s municipios periurbanos da Corufa,
como Arteixo, Oleiros, Cambre ou Culleredo; de Santiago, como Ames, Teo, Oro-
so ou Brién; de Vigo, como Nigran, Tomifio, Gondomar ou Baiona; ou de Ourense,
como San Cibrao das Vifias. Todos eles chegan a superar taxas de crecemento su-
periores ao 3%.

Tamén é destacable o crecemento dos municipios de tamafio intermedio con
importantes vilas ou pequenas cidades que exercen de capitais de comarca, como
poden ser Ordes, Boiro, Ribeira, Carballo, Nar6n, Melide e Arzla na provincia da
Coruiia; Xove, Chantada, Monforte, Ribadeo, Sarria ou Vilalba na provincia de
Lugo; O Barco de Valdeorras, Verin, Xinzo da Limia, O Carballifio ou Ribadavia
na provincial de Ourense; e Lalin, A Estrada, Silleda, Baiona ou Ponteareas na
provincia de Pontevedra.

Estes feitos permiten afirmar que os movementos migratorios rural-urba-
nos xa non se concentran nas principais cidades galegas, constatdndose un cre-
cemento moi significativo das vilas, das aldeas e de determinados asentamentos ru-
rais proximos as cidades. O desenvolvemento do potencial end6xeno dunha in-
dustria puxante relacionada con recursos locais permite comprender o proce-
so de crecemento de asentamentos cabeceira de comarca rural como Lalin en re-
lacion co téxtil, O Barco en relacion coa industria da lousa, ou A Estrada en rela-
cién co moble. Pero a deslocalizacion residencial con fluxos demogréaficos desde a
aldea ou desde a cidade cara & vila cabeceira de comarca ou area suburbana pro-
xima & cidade convértese no movemento demografico dominante no territo-
rio.

4. CRECEMENTO NATURAL DA POBOACION E SUBURBANIZACION

Por outra parte, se nos detemos a examinar a evolucién da mobilidade natural da
poboacién dos municipios periféricos suburbanos, de novo xorden evidencias da
stia vitalidade demogréfica e social, fronte aos municipios mas urbanizados e que
actualmente non tefien asegurado o relevo xeracional.

A tendencia durante os Gltimos anos foi de aumento da mortalidade e de des-
censo da natalidade, o que se enmarca na dindmica natural do conxunto da socie-
dade galega en relacion co seu elevado grao de avellentamento (mapa 1). A Galicia
oriental e do interior oponse & Galicia occidental e préxima a costa, a primeira moi
avellentada e incapaz de asegurar o relevo xeracional, con taxas municipais de na-
talidade por baixo do 7%o. e de mortalidade por riba do 15%.. Fronte a isto 0os muni-
cipios suburbanos da periferia das cidades galegas poslen as maiores taxas de nata-
lidade en relacion directa co perfil novo dos seus habitantes; son os municipios da
periferia inmediata das cidades de Santiago —como o caso de Ames— ou da Corufia
—como o caso de Cambre— 0s que presentan as maiores taxas de natalidade, que se
sitGan por riba do 13%o.

Mapa 1.- Taxa de poboacién vella por municipios. Porcentaxe de persoas
maiores de 64 anos (2005)

% > 64 anos
m <14
14-19
19-24
24-30)
>30

Sen datos

JEEOH

FONTE: Elaboracién propia a partir dos datos do INE e de Pobles en Red-CSIC.

O feito de que nos municipios periféricos suburbanos falezan mais persoas das
que nacen e que, porén, presenten as maiores taxas de crecemento demografico,
pon de relevo a dimensién alcanzada polo fluxo inmigratorio que se dirixiu a estes
lugares para fixar a sUa residencia. Esta corrente inmigratoria cara a municipios pe-
riféricos desbordou as tradicionais correntes inmigratorias, que se dirixian as ci-
dades. Podemos afirmar que as cidades deixaron de ser os exclusivos polos de
atraccion dos movementos migratorios. Pero a suburbanizacion como fenémeno
demografico cun forte impacto territorial non foi planeada. As persoas que deciden
cambiar a sUa residencia na cidade ou no campo por outra na periferia suburbana
fano por iniciativa propia, porque se senten atraidos por un mercado da vivenda
mais accesible; por novos estilos de vida; polas facilidades de mobilidade xeo-
grafica que permiten as redes de estradas e autoestradas, ou pola universalizacion
do automabil particular, ou pola extension das redes publicas de transporte colecti-
VO.

Porén, podemos observar unha descoordinacion en materia de planificacion te-
rritorial a nivel demogréfico ou urbanistico, que esta creando conflitos entre as au-
toridades politicas dos municipios das cidades e os da sta periferia. Como cada un
ten competencias propias en planificacidn urbanistica e politica social, constatanse
intereses contrapostos. Os municipios periféricos soen ser mais permisivos no con-
trol da edificacion, adoitan ofertar solo mais barato, taxas impositivas mais re-
ducidas, etc., mentres que non contan cos servizos de atencién social das cidades.
Na periferia da cidade danse as circunstancias apropiadas para a especulacién e a
inxustiza social. Isto leva a que nos preguntemos se a suburbanizacién en Galicia
esta realmente prevista ou planeada, e a quen lle corresponde esa actividade.

As tendencias do crecemento natural en Galicia xiraron en torno ao declive de-
mografico xeneralizado. No periodo 1990-2010 a recesion foi incrementandose
como produto do avellentamento e da incapacidade para asegurar o relevo xeracio-
nal. Tan sO se poden citar como auténticas “illas” de vitalidade natural os casos
concretos de municipios na periferia inmediata das cidades mas importantes: Culle-
redo e Cambre na Corufia, Ames en Santiago de Compostela e Poio en Pontevedra.
S0 se constatan taxas de natalidade por riba do 8%. nos municipios das cidades e na
stia periferia inmediata, ademais de na cabeceira comarcal, como no caso de Verin,
Xinzo de Limia ou O Barco, entre outros.

A suburbanizacién xurdiu nas décadas dos anos setenta e oitenta do pasado
século ao beneficiarse da tendencia cara & desconcentracion demogréafica das cida-
des (Ferras, 1996), pero adquire un especial vigor e transcendencia a partir da dé-
cada dos anos noventa. Neses anos os fluxos migratorios desconcentradores estive-
ron compostos na suiia maioria por familias novas e adultas en plena fase de maior
vitalidade, que posuiron a suficiente solvencia econémica como para adquirir en
propiedade a sta vivenda ou para promover a sta construcion. Os novos habitantes
suburbanos impulsaron unha transformacion social e econémica na periferia da ci-
dade.

O predominio das actividades agrarias de natureza industrial e a agricultura tra-
dicional cedeu ante o crecemento do sector servizos, converténdose na actividade
bésica da poboacion residente; servizos que maioritariamente se localizan na cida-
de proxima & que acoden diariamente a ocupar o seu posto de traballo os residentes
suburbanos. En xeral, as familias da periferia da cidade posuen a suficiente mobili-
dade para desprazarse libremente, en relacion coa universalizacién do automabil
particular e coa mellora das vias de comunicacion.

Ademais, tamén cambiou a composicién social destas comunidades, nas que 0s
grupos sociais de maior cualificacion profesional e poder adquisitivo adquiren pro-
tagonismo nas institucions politicas e na vida social e cultural local. Comezaron a
despuntar convivencias e conflitos entre 0s novos residentes acabados de chegar
(aloctonos) e os residentes de orixe (autctonos). Todos eles comezaron a convivir
en colexios e institucions locais e a compartir espazos e equipamentos. Desenvol-
veuse unha diversidade social e cultural sobre un medio rural orixinal creando un
novo escenario suburbano.

A permisividade das politicas de control urbanistico —interesada ou desinteresa-
damente— nos concellos suburbanos, a falta de coordinacion entre municipios acer-
ca das politicas urbanisticas ou doutro tipo —sociais ou culturais— e as preferencias
por vivir fora da cidade actuaron como factores de atraccion dos novos residentes
nos municipios da periferia das cidades. Estas persoas optan pola vivenda unifami-
liar illada no campo, ben de promocién particular ou ben formando parte de urba-
nizaciéns privadas de calidade con servizos privados; pero tamén o desenvolve-
mento urbanistico suburbano non foi alleo aos procesos de edificacion de vivendas
multifamiliares en determinados ndcleos rurais tradicionais ou de nova creacion,
pero emprazandose case sempre nas beiras das principais vias de comunicacion. A
disposicion de edificios de diferentes volumes en ringleiras nunha ou en ambas as
duas marxes das estradas, tanto de pisos e apartamentos como de casas rurais tradi-
cionais ou de vivendas unifamiliares con xardin, é un trazo morfoldxico propio dos
espazos rurais da periferia da cidade.

5. INMIGRACION E CAMBIO SOCIAL

Por outra parte, o fluxo inmigratorio trouxo consigo transformacions na estrutu-
ra do emprego das comunidades receptoras, é dicir, nos municipios adxacentes aos
das principais cidades galegas.

Na provincia da Corufia estes municipios da periferia urbana cofieceron no pe-
riodo 1991-2001 un crecemento desorbitado do emprego no sector servizos e, en
menor medida, na industria e na construcion. As actividades relacionadas coa agri-
cultura, coa ganderia ou coa pesca reduciron o nimero de persoas ocupadas en
mais de 2.000, & vez que 0s servizos as incrementaban en mais de 6.000, as ma-
nufacturas nunhas 800 e a construcion en mas de 1.000. Na actualidade, prac-
ticamente a metade da poboacién ocupada atdpase vinculada ao sector tercia-

rio ou de servizos. Produciuse un transvasamento de man de obra agraria aos
demais sectores de actividade, o que, sen lugar a dubidas, levou aparellados cam-
bios socioecondmicos e novos estilos de vida, de mentalidade, de aspiracidns, etc.

A suburbanizacién e a contraurbanizacién xeraron un crecemento demogréafico
nos espazos periféricos das cidades & conta destas Gltimas, impulsando unha trans-
formacion social e econdémica que se traduce na diversificacion funcional e social.
Nos espazos periféricos das cidades galegas desenvolvéronse as economias mixtas
entre as familias autéctonas, combinando os labores na explotacion agraria co tra-
ballo asalariado, e todo isto acompafiado dunha gran diversificacion social, xa que
0s novos residentes que chegan son de diferente condicion social e econémica res-
pecto dos vecifios autdctonos. Pero, que implicacidns levan aparelladas para os es-
pazos rurais afastados das cidades? Podemos interpretar que o abandono e o re-
troceso da terra cultivada e a proliferacion do monte e da masa forestal estan inti-
mamente ligados ao despoboamento rural e ao avellentamento demogréafico. Mes-
mo podemos reflexionar sobre a extension da suburbanizacion e a rapida prolifera-
cién dos bosques de eucaliptos e do fendmeno dos lumes forestais. Non debemos
obviar o feito de que a presién urbanistica na periferia das cidades e das vilas de
Galicia se fixo sobre terras de concentracion parcelaria que perderon a sta orienta-
cién agraria, que deixaron de ter valor de uso para pasar a ter valor de cambio
(Souto, 2001).

O desenvolvemento urbanistico suburbano prodicese tanto de forma concentra-
da en pequenos nucleos como de forma dispersa no campo. As cidades tenden a
quedar relegadas do seu tradicional papel de focos centralizadores dos fluxos mi-
gratorios, fronte a este tipo de espazos da sua periferia inmediata. Despunta un flu-
X0 de desconcentracion da poboacion en relacion directa cun éxodo migratorio ur-
bano, formado maioritariamente por familias que deciden establecer a sUa residen-
cia en asentamentos periféricos. Estas persoas buscan unha nova forma de vida en
vivendas unifamiliares no campo ou en vivendas colectivas ou doutro tipo en pe-
guenos nucleos urbanos préximos a cidade. As areas rurais localizadas na periferia
das cidades preséntanse como as de maiores perspectivas de crecemento demogra-
fico e de presion urbanistica. E por isto polo que en Galicia as areas periféricas das
cidades requiren unha atencién especial en materia de planificacion territorial e so-
cial.

A distribucion das taxas de migracion neta por municipios reflicte que entre os
anos 1990 e 2010 foron os municipios da periferia das principais cidades, xunto
con aqueles de carécter rural con cabeceira capital de tipo vila ou pequena cidade,
0S que se mostraron como receptores netos de inmigrantes, que pasan a converterse
en novos vecifios. Destacan pola sla vitalidade os municipios de Ames, Teo e
Brion na periferia da cidade de Santiago de Compostela; Arteixo, Culleredo ou
Cambre, entre outros, na periferia da cidade da Corufia; As Vifias e Maceda na pe-
riferia da cidade de Ourense; e Naron na periferia da cidade de Ferrol. Nalgin des-
tes municipios chegan a ter taxas superiores ao 10%o.

As vilas e as pequenas cidades tamén foron protagonistas da desconcentracion
dos fluxos migratorios, que deixaron de concentrarse nas grandes cidades galegas
neste periodo de fin de século. Entre os anos 1991 e 1995 podemos destacar a gran
capacidade de atraccion —superior a dez novos residentes por cada mil habitantes—
dos municipios cabeceira de comarca rural como, entre outros, Betanzos, Pon-
teareas, Laxe, Melide, O Carballifio, Verin, O Barco, Sarria, Ribadavia ou Xinzo
da Limia. Esta tendencia de redistribucién dos movementos migratorios cara a mu-
nicipios rurais coincidiu cunha tendencia recesiva nas cidades de Santiago, de Fe-
rrol e da Corufia, que no periodo 2001-2004 mostraban taxas migratorias recesivas.

Tamén cdmpre destacar que se constata a capacidade de atraccion de munici-
pios netamente rurais do interior de Galicia, como pode ser Monterroso, que € a
capital dunha comarca agraria na provincia de Lugo. O desenvolvemento agrogan-
deiro, vinculado & industria do leite; a superacion do minifundismo empresarial; a
mellora dos medios de comunicacion; o retorno de capital con orixe na emigracion
de antano; a potenciacion dos servizos publicos de sanidade, educacion e doutros
no medio rural, entre outros factores, contribuiron a que a esa redistribucion dos
fluxos migratorios deixaran de concentrarse en exclusiva nas principais cidades ga-
legas.

Polo que respecta ao fluxo migratorio negativo e a sUa distribucién a nivel mu-
nicipal, compre destacar que tivo unha especial incidencia nos municipios do inte-
rior de Galicia, naqueles mais afastados das principais cidades, nas areas de monta-
fia e nas serras orientais galegas e tamén nos municipios illados das comarcas nor-
occidentais da Costa da Morte.

En xeral, no periodo 1990-2010 Galicia no seu conxunto foi quen de atraer un
fluxo descofiecido de inmigracién, na stia maioria de emigrantes retornados desde
as grandes areas metropolitanas de cidades latinoamericanas e europeas, especial-
mente de Arxentina, Venezuela, Gran Bretafia, Suiza e Alemafia e, en menor medi-
da, de Madrid, Bilbao e Barcelona.

O éxodo emigratorio de galegos cara ao exterior centrouse particularmente nun
fluxo dos novos cara a Canarias para traballar varios meses ao ano no sector da
construcién que, & sla vez, é un sector impulsado por capital e por empresas de
orixe galega; e nas novas mobilidades vinculadas & aprendizaxe de idiomas ou &
busca de postos de traballo cualificados. O éxodo rural de escasa cualificacion que
emigra por necesidade vital deixou de existir.

6. A POBOACION ESTRANXEIRA

A presenza de poboacion estranxeira en Galicia non é numerosa. Galicia, debi-
do a sua situacion xeografica, atopase excentrica respecto dos fluxos de inmigra-
cién que chegaron a Espafia entre 0s anos 1990 e 2005.

A observacién dos mapas de distribucion de estranxeiros por municipios revela
uns procesos de concentracién nas principais cidades galegas, pois no ano 2005 son

0S Seus municipios os gque tefien mais de 1.000 estranxeiros contabilizados. Tamén
destacan, ainda que en menor medida, 0s municipios da periferia inmediata das ci-
dades —Ames e Arteixo—, xunto con vilas do interior —O Barco de Valdeorras, coa
slia puxante industria da lousa, ou Verin, coa sta industria agraria e téxtil-. En me-
nor medida tamén se constata unha presenza de estranxeiros en municipios cabe-
ceira de comarca rural, que nos ultimos anos experimentaron un importante desen-
volvemento como centros de servizos.

A comparacion dos mapas de poboacion estranxeira dos anos 1996, 2001 e
2009 mostra a incidencia dun proceso de desconcentracion polo que respecta & sua
localizacion xeogréafica. Desde 0 ano 1996 ata o ano 2010 obsérvase unha conside-
rable reducion no nimero de municipios sen estranxeiros, quedando practicamente
alleos aqueles casos mais illados en zonas de montafia. Compre destacar o feito de
que hoxe en dia a gran maioria de municipios galegos contan con estranxeiros cen-
sados.

7. A XUVENTUDE NA PERIFERIA

O crecemento demografico e o fluxo migratorio cambiaron os perfis socioeco-
némicos dos municipios nos que se desenvolveu a suburbanizacién e a contraurba-
nizacién. Estes espazos, localizados na periferia inmediata das aglomeraciéns ur-
banas, convertéronse nos de maior vitalidade demogréfica. O fluxo migratorio con-
seguiu situar as taxas de crecemento destes municipios periféricos nun nivel maior
gue 0s municipios propiamente urbanos: 155 novos habitantes por cada 1.000,
fronte aos 58 por cada 1.000 entre os anos 1991 e 2010 (mapa 2).

As taxas de masculinidade revelan un cambio importante na composicién por
sexos da poboacién suburbana. O incremento do nimero de homes por cada 100
mulleres —que pasou de 93 a 95— debe relacionarse directamente co fluxo inmi-
gratorio, tendo en conta que o descenso da natalidade e a tendencia ao avellenta-
mento demogréfico repercutirian necesariamente nun descenso do nimero de ho-
mes. O incremento proporcional do ndmero de persoas nos grupos de idades de
maior vitalidade demogréfica, social e econémica con idades comprendidas entre
0s 16 e os 64 anos tamén se pode relacionar co fluxo inmigratorio. O forte crece-
mento demogréfico, a maior densidade de poboacién —237 hab./km? no ano 1991,
o0 incremento da proporcion do nimero de homes sobre o de mulleres, o forte in-
cremento da poboacién en idade de traballar e o importante fluxo inmigratorio son
sintomas manifestos da vitalidade demogréafica na periferia das principais cidades
galegas.

Existen datos que mostran nitidamente a gran presenza de xente nova nas po-
boaciéns residentes na periferia. En Galicia existen municipios na periferia das ci-
dades cun 20% de mozos menores de 15 anos con respecto & poboacidn total resi-
dente, como no caso de Ames, na periferia inmediata da cidade de Santiago de
Compostela. En Santiago de Compostela esta cohorte de menos de 15 anos é dun

15%. Un caso similar podemos observalo no municipio de Cambre, na periferia da
cidade da Corufia, que contan cun 18,5% e cun 14% de novos menores de 15 anos,
respectivamente.

Mapa 2.- Taxa de crecemento acumulativo por municipios (1990-2010)

FONTE: Elaboracién propia a partir dos datos do INE e de Pobles en Red-CSIC.

Os municipios periféricos das areas metropolitanas da Corufia e de Santiago de
Compostela son os de maior dinamismo demografico. As cidades da Corufia e de
Santiago mostran tendencias de esgotamento e perden habitantes —segundo os datos
dos padrons municipais dos anos 1996 e 2001-, mentres que localidades como
Cambre, Oleiros, Ames ou Oroso crecen extraordinariamente. Ademais, as maiores
taxas de natalidade estan entre as poboacidns novas suburbanas das areas metropo-
litanas. Ames e Cambre tefien as maiores taxas de natalidade de Galicia.

No caso de Ferrol existe un comportamento distinto ao da Corufia e ao de San-
tiago. Nardn foi durante os anos oitenta do pasado século o0 municipio que crecia na
area metropolitana de Ferrol. Datos recentes mostran que Nardn tamén entrou na
senda da recesion e que esta é a tonica global dominante. A crise econémica local
da comarca tradicese nunha recesion demogréafica; porén, a recesion relacionase
mais coa baixa natalidade —que é a mais baixa das areas metropolitanas galegas— e
coa alta mortalidade, pois 0s movementos migratorios estan paralizados.

A xente nova que viven na periferia da cidade non se concentra nun so nlcleo
de poboacién, como sucederia nunha cidade, sendn que os seus domicilios se dis-
triblen de forma desconcentrada en numerosos entidades habitadas: pequenas al-
deas diseminadas, urbanizacions privadas dispersas no campo, nicleos urbanos de
pisos que funcionan como pequenas vilas dormitorio ou vivendas illadas en pleno
campo. A mocidade da periferia da cidade debe realizar frecuentes desprazamentos
para o normal desenvolvemento da sla vida diaria, e atdpase co problema dos me-
dios de transporte, xa que o transporte pablico € deficiente e pouco frecuente, polo
que depende cada vez mais do automobil particular e dos seus pais. En Galicia non
existen politicas de transporte suburbano que puideran coordinar os servizos da ci-
dade coa sUa periferia.

As actividades sociais e 0s programas para a xuventude na cidade e na periferia
suburbana son moi dispares e desequilibrados. Os programas de atencion xuvenil
ofertados proceden das institucidns locais —os concellos—, das ONG e das distintas
asociacions privadas. A oferta é variada: actividades de apoio escolar, animacién &
lectura, talleres ocupacionais, xogos, actividades deportivas, actividades culturais,
actividades de proteccion a novos inmigrantes, de integracion de novos marxina-
dos, etc.; porén, a atencién social & xuventude concéntrase na cidade, que é onde
existen mais recursos e redes de asociacions privadas, e onde adoitan ter as stas
sedes as ONG. Nos municipios suburbanos os concellos non contan con recursos
equiparables aos da cidade. Compre ter en conta que estes municipios, no caso de
Galicia, non superan os 25.000 habitantes e que presentan un rapido crecemento
demogréfico sen prevision das necesidades sociais que isto xera.

Os programas sociais para a xuventude son moi accesibles para aqueles que vi-
ven na cidade ou no centro urbano, que é onde se ofertan mas actividades, xa que
hai unha maior proximidade e non é preciso facer desprazamentos longos. A oferta
urbana é mais diversa e adecUase mais s necesidades individuais —horarios, eco-
nomia, preferencias, etc.—. As actividades estan pensadas para levalas a cabo nun
espazo determinado. Por exemplo, un concello organiza actividades centralizadas
en locais moi concretos na cidade, esquecéndose da xente nova que vive nos ba-
rrios ou no medio rural. O mesmo ocorre nas localidades suburbanas onde, ade-
mais, a poboacidn esta mais dispersa e onde normalmente as actividades non se le-
van as parroquias ou as aldeas, quedando desatendidos moitos dos novos residen-
tes.

Actualmente, os profesionais dos servizos sociais galegos estan estudando a po-
sibilidade de utilizar como locais sociais as antigas escolas unitarias das parroquias
ou as instalacions dos “teleclubs” coa finalidade de darlles dinamismo social &s pe-
riferias suburbana e rural. Os “teleclubs” foron unha iniciativa social que levaron a
cabo as autoridades municipais nos anos setenta e oitenta do pasado século, e a tra-
vés da que se lle proporcionaba ao medio rural uns locais publicos para desenvol-
ver actividades de interese comunitario. Estes “teleclubs” axifia caeron en desuso e
hoxe estan case abandonados.

Entre os anos 1991 e 2010 o avellentamento da poboacién en Galicia xenerali-
zouse na practica totalidade dos seus municipios, feito que esta en consonancia coa
slia incapacidade para asegurar o relevo xeracional e as moi baixas taxas de natali-
dade. No mapa 3 pode comprobarse como a presenza de cohortes de mozos e mo-
zas reduciuse ata poder destacar s6 os casos dos municipios da periferia das cida-
des e, en menor medida, as propias cidades. Tamén cdmpre destacar que no contex-
to do avellentamento xeral son os municipios proximos ao litoral 0os que mostran
unha maior vitalidade e un maior grao de xuventude. Pola contra, a provincia de
Ourense é a que presenta 0 maior nimero de municipios con porcentaxes de po-
boacion menor de 15 anos inferiores ao 6%, coincidindo cun dominio absorbente
de vellos e de adultos-vellos.

Mapa 3.- Proporcion de poboacidn nova por municipios (2005)

FONTE: Elaboracidn propia a partir dos datos do INE e de Pobles en Red-CSIC.

8. CONCLUSIONS

No periodo 1990-2010 evidénciase en Galicia un proceso de redistribucion dos
fluxos migratorios interiores en relacion con importantes cambios demogréaficos e
territoriais. Os factores mais significativos que favoreceron a recuperacion demo-

gréfica e socioecondémica en determinados asentamentos rurais e suburbanos gale-
gos poden sintetizarse nos seguintes:

1) As tendencias cara & desconcentracion demogréfica e & deslocalizacion residen-
cial en relacion co cambio de sentido dos movementos migratorios campo-
-cidade e a capacidade das areas rurais de atraer inmigrantes de orixe urbana
gue buscan un novo estilo de vida valorando as calidades ambientais e unha me-
llor relacion calidade-prezo no acceso a vivenda.

2) O incremento da capacidade de mobilidade espacial da poboacién en relacion
coa universalizacion do automaébil particular e coa mellora das comunicacions,
0 que permite desvincular o lugar de residencia do de traballo.

3) A industrializacion rural, que ofrece novas posibilidades de vida a aquelas per-
soas que tradicionalmente se atopaban sub-ocupadas no sector agrario e predes-
tinadas a emigracion.

4) A paralizacion da emigracion tradicional, debido a que os centros urbanos xa
non ofrecen posibilidades de atopar emprego e de mellorar a calidade de vida
como no pasado; con isto fréase o tradicional éxodo rural.

5) A emigracion de retorno, que significa a chegada de persoas e familias ao medio
rural logo de pasar unha parte da sGa vida nas cidades industriais.

6) O desenvolvemento dos servizos publicos e privados e a sta descentralizacion
territorial, que xeneraliza a universalizacién social polo que respecta a accesibi-
lidade & educacion, & sanidade, ao comercio, etc.

Actualmente, as cidades galegas comezaron a deixar de ser os polos de atrac-
cion exclusivos dos fluxos migratorios, xa que determinados espazos da sua perife-
ria inmediata son quen de atraer novos residentes nun maior nimero, sendo na sla
maioria familias e novos que abandonan o centro da cidade ou a parroquia rural,
que buscan vivendas mais baratas e, en moitos casos, un estilo de vida diferente
nun ambiente en principio mais tranquilo, moderno e sostible.

O crecemento das vilas cabeceiras de comarca ou municipio débese ter moi pre-
sente neste proceso de cambio, xa que non debemos esquecer que as comunica-
cidns actuais, coa extension da rede de estradas e de autoestradas, permiten despra-
zamentos rapidos entre cidades, vilas e aldeas de Galicia.

O desenvolvemento de novos modelos de migracién implica que en determina-
dos municipios e/ou parroquias periféricas das principais cidades e vilas galegas se
estean experimentando tendencias de crecemento demogréafico. Este desenvolve-
mento urbano periférico estase utilizando como argumento para criticar o enfoque
tradicional, que opofiia o urbano ao rural. Hoxe en dia asistimos ao feito de que as
comunidades cun maior grao de xuventude se localizan na periferia das cidades, e
este feito relaciénase cos procesos de suburbanizacion e contraurbanizacién que
podemos denominar como novas formas de urbanizacion desconcentrada sobre o
hinterland rural das cidades.

Estas novas formas de urbanizacién desconcentrada non estan sendo planeadas,
e as persoas que deciden cambiar a sta residencia na cidade ou na aldea por outra
na periferia suburbana fano mais por iniciativa e por interese persoal que polo in-
centivo de politicas activas. A descoordinacion en materia de planeamento esta
creando conflitos entre as autoridades politicas dos municipios das cidades e os da
stia periferia. Como cada un ten competencias propias en planificacion urbanistica
e politicas sectoriais, existen intereses contrapostos: 0s municipios periféricos soen
ser mais permisivos no control da edificacion, acostuman ofertar o solo mais ba-
rato, tefien taxas impositivas mais reducidas, etc., pero non contan cos servi-
zos de atencion social ou cos equipamentos das cidades. Por iso, na perife-
ria da cidade danse as circunstancias apropiadas para a especulacion e a inxustiza
social.

Hoxe en dia existen en Galicia claras dindmicas de dispersion do poboamento,
gue tamén podemos denominar de deslocalizacion residencial. Existen habitos so-
ciais polos que moitas persoas optan pola vivenda unifamiliar illada no campo, ben
de promocidn particular ou ben formando parte de urbanizacions con servizos pri-
vados; pero tamén xorden novas formas de habitat cos procesos de edificacion de
vivendas multifamiliares en determinados nlcleos, que se emprazan nas beiras das
principais vias de comunicacion. A disposicion de edificios de diferentes volumes
en ringleiras nunha ou nas ddas marxes das estradas, tanto de pisos e apartamentos
como de casas rurais tradicionais ou de vivendas unifamiliares con xardin, é un tra-
zo morfoldxico propio dos espazos rurais e da periferia suburbana da cidade que
necesita ser previsto e ordenado.

En definitiva, as areas rurais localizadas na periferia das cidades preséntanse
como as de maiores perspectivas de crecemento demogréafico e presidn urbanistica,
e requiren unha atencidn especial en materia de planificacion territorial e demogra-
fico-social. Abrense interrogantes acerca dos impactos sociais, politicos e culturais
que sobre a sociedade galega tera este crecente e desorganizado proceso de subur-
banizacion.

